
Amirka Ta Bayar Da Shawarar Fahimtar 

Nakasar Gaulanci Da Martabar Gaulaye 
Lokacin da yake jawabi, a wani bikin ha]in gwiwar Ma’aikatar Harkokin Mata ta 

Nijeriya da }ungiyoyi masu zaman kansu, Jakadan Amirka, Ambasada James F. 

Entwistle, ya yi kiran da a }ara fahimtar irin }alubalen da nakasar gaulanci ke 

haddasawa. 
 
 
Jakadan Amirka a Nijeriya, Ambasada 
James F. Entwistle ne yak e gabatar da 
jawabinsa a guring taron.  Sani 
Mohammed ne ya ]auko hoton 

 

 

 

 

 

 

 

 

Ya jadadda muhimmancin wayar da kan jama’a, da gano dabarun mafita, da kuma 

fa]a]a harkokin ayyukan magunguna da kyautata jin da]in masu fama da nakasar 

gaulanci, tamkar sauran fannonin da }asashen na Amirka da Nijeriya ke ha]a 

hannuwan yi. Amirka na da gagarumin ha]in kai da Nijeriya, a wajen ya}ar cutar 

zazza~in cizon sauro, watau malaria, da na }wayoyin }anjamau, watau HIV/AIDS, 

da tarin huka, da sauran ]imbin cututtukan }ananan yara. 

 

“Dukan jama’a — ciki har da masu fama da nakasar gaulanci — na da bukatar da a 

mutunta su, da kuma fahimtar abinda ke damunsu,” in ji Ambasada Entwistle. Ya 

}ara da cewa, }o}arin da iyaye da shugabannin }ungiyoyi masu zaman kansu, 

watau NGO, da kafofin watsa labaru da }wararru kan harkokin kiwon lafiya da 

tsara manufofi ke yi, ba }ananan matakai ba ne, na tabbatar da wayar da kawunan 

jama’a. 

 

Ambasada Entwistle ya yaba wa }wazon iyayen da jami’an harkokin kiwon lafiya, 

irin su Dokta Yinka Akindayomi, wanda ta haifi ]anta da nakasar gaulanci. Bisa 

kuma ga }o}arinta, da kuma taimakon Asusun Bun}asa Nahiyar Afrika, na {asar 

Amirka, Dokta Akindayomi ta kafa Cibiyar Inganta Rayuwar {ananan Yara, a 

Lagos, inda ]aruruwan }ananan yara, da matasa ke bincikar lafiyarsu da samun 



kulawa da su, da ba su magunguna, da ma koyar da sana’o’i da sauran abubuwan 

kyautata jin da]in rayuwa. 

 

Nakasar gaulanci, wata matsala ce dake damun a}alla, yaro ]aya daga cikin yara 

68, a {asar Amirka. A duniya kuma, nakasar ta gaulanci ta shafi kowane jinsin 

jama’a, da kabilu da garuruwa da kuma yankunan karkara. 

 

 
Nan jeri ne na kwararun masan kiwon lafiya da  
}ungiyoyi masu zaman kansu da suka hallarci 
wannan bitar daga can hagu, Dakta Yemi Dike 
Osuher, sai kuma, Mildred Nnah Faleye, da 
Dakta D. R. Shattima, Likitan yara a fannin 
ta~uwar hankali, sai kuma, Japhet Elisha  
Njukulla. Sani Mohammed ne ya ]auko hoton. 
 

A Nijeriya ma, an }iyasta akwai 

jama’ar dake fama da nakasar ta 

gaulanci, dubu 200, zuwa dubu 380. 

An ma }iyasta cewa, nakasar ta 

gaulanci, kusan ita ce kashi ]aya a 

cikin uku, na nakasar dake haddabar 

}ananan yara, a Nijeriya, kuma ta fi 

kowace nakasa ya]uwa. 

 

Darektan Tsare-tsare da Bincike da {ididdiga, na Ma’aikatar Harkokin Mata, 

Abidemi Aremu, ya bayyana cewa, }arancin ku]a]e na daga cikin manyan 

abubuwan dake ci wa harkokin kula da gaulayen, tuwo a }warya, a Nijeriya. Hasali 

ma, akwai bukatar }arin bayar da himmar sauran }asashe, irin su Amirka, game da 

taimaka wa Nijeriya, a wannan fannin na wadata harkokin kiwon lafiya. 

 

Jami’ai, fiye da 100, ciki har da iyaye da masu fama da nakasar ta gaulanci, da 

malamai, da masu reno, da }ungiyoyin NGO, da ma }wararrun masana harkokin 

magunguna, suka halarci wannan taron, da aka gudanar a Ofishin Jakadancin {asar 

Amirka dake Birnin Abuja. 


